
Inatsisartut ~ Suleriaasianni 8 33  naapertorlugu  aalajangiiffigisassatut ~ siunnersuut  imaattoq
matumuuna sagqummiuppara:

Kangerlussuarmi, Narsarsuarmi Kulusummilu innaallagissamut imermullu nunap sinnerani
akinut naligiissarnegarnissaat pillugu Naalakkersuisut 1. Januar 2019-miit atuutile rtussamik
Mittarfeqgarfiit ~ aqqutigalugu  naligiisitseqqullugit ~ pegqunegarnissaannik  Inatsisartut
aalajangiiffissaattut siunnersuut.

(Inatsisartunut ilaasortag Aqgaluag B. Egede, Inuit Atagatigiit)
Tunngavilersuut:

Nunatsinni  akit assigiittussaanerisa  atuutsinnegalersimanerannik  ogartarneq ilumooqgissaanngilag.
Naluneganngitsutut Kangerlussuarmi Narsarsuarmi Kulusummilu innaallagissamut ~ akit
gaffasinnerujussuupput. Aamma taamatut ippog Narsarsuarmi Kulummilu imermut aki. Tamanna
inuit nammagatigiinnerattut ogaatigiuminaappog.

lllogarfinni, nunacgarfinni Kiisalu inuit sineriammiittut tamarmik nammagatigiillutik
ikiogatigiillutillu ~ atukkamikkut — imminnut  ilisarisinnaanerat ~ sapinngisamik  annertusartuagassaavoqg.
Naalakkersuisummi ogaatigisartagaat tusartuagarput tassaavoq, Kangerlussuag matunianngilarput.
Aammagooq Narsarsuaq matunianngilaat.

Sumiiffinni taakkunani namminersortunngorsaaneq ingerlannegassappat namminersortullu
toggammavigissaassappata  innaallagissamut  imermullu  akit  naapertuunnerusut  tulluarnerusumillu
inissinneqartariagarput.

Siorna  paasitinneqarnerput  naapertorlugu  Kangerlussuarmi,  Narsarsuarmi ~ Kulusummilu  akinut
nalimmassaaneq 5 mio. Kr.-nik naleqassasoq missingersuutiginegarpog.*

! Mittarfeqarfinniit tusarniaanermut akissut - Nukissiuuteqarnermut imermullu pilersuinermik immikkoortumut
pilersaarummut — 2017 ogaaseqaatit

Taamaammat neriuutigaara  Inatsisartunut  ilaasortat aammalu  Naalakkersuisut — siunnersuummut
matumunnga tapersiissutegarumaartut. Isummersoqatigiinnissaq angusagarfiussasoq
isumalluarlunga siunnersuut soqutiginartog matumuuna sagqummiuppara.

Pisortanut aningaasatigut allaffissornikkullu kingunerisassai:

Mittarfeqarfiup  naatsorsuutai  naapertorlugit — siunnersuut  isertitaasussaagaluartuniit  annaasaqaatitut
ukiumut 5 mio. Kruuninikk nalegassaaq. Taamaalillunilu  Mittarfegarfiup  aningaasagarneranut
amigartoorutaasussatut sunniutegassalluni.

Namminersortunut aningaasaatigut allaffissornikkullu kingunerisassai:

Narsarsuarmi Kangerlussuarmi Kulusummilu namminersorlutik inuussutissarsiutegartunut
ogilisaataassaaq, innaallagissamut aningaasartuutaasunut.  Imermut  tunngatillugu  aningaasartuutinut
Narsarsuarmi ~ Kulusummilu  ogilisaataassaagq. Kangerlussuarmulli  imermut  aki  gaffalaartussatut
inississaag.

Qanogq tamakkiisumik  aningaasartuutikillisaaffiusut, —aningaasartuutaanerulersullu  Kangerlussuarmi,
Kulusummi Narsarsuarmilu apeqqutaalluinnassaaq sumiiffinni ganoq immikkut
atuitigisogartigisarnersog. Assersuutigalugulu suliffeqarfiup suut suliarisarnerai apeqqutaalluni.

Innuttaasunut aningaasatigut allaffissornikkullu kingunerisassai:

Siunnersuutip  kingunerissavaa ~ Narsarsuarmi  Kangerlussuarmi Kulusummilu  innuttaasunut
innaallagissamut  aningaasartuutikillisaaneq.  Kulusummi  Narsarsuarmilu  imermut  aningaasartuutit
annikillissapput. ~ Kangerlussuarmili -~ imermut  aningaasartuutit ~ gaffassallutik,  imermut  aki
gaffattussanngussammat.



